BSB

StaatsBibliothek

Bayerische IMﬁnchener DigitalisierungsZentrum
Digitale Bibliothek

Bentley, Richard / Graevius, Johannes Georgius / Ruhnken, David

Epistolae Bentleii, Graevii, Ruhnkenii, Wyttenbachii Selectae

Altonae 1831

Epist. 78 m
urn:nbn:de:bvb:12-bsb10402211-9

Copyright

Das Copyright fiir alle Webdokumente, insbesondere fiir Bil-
der, liegt bei der Bayerischen Staatsbibliothek. Eine Folge-
verwertung von Webdokumenten ist nur mit Zustimmung der
Bayerischen Staatsbibliothek bzw. des Autors moglich. Exter-
ne Links auf die Angebote sind ausdriicklich erwiinscht. Eine
unautorisierte Ubernahme ganzer Seiten oder ganzer Beitriige
oder Beitragsteile ist dagegen nicht zuldssig. Fiir nicht-kom-
merzielle Ausbildungszwecke kdnnen einzelne Materialien ko-
piert werden, solange eindeutig die Urheberschaft der Autoren
bzw. der Bayerischen Staatsbibliothek kenntlich gemacht wird.

Eine Verwertung von urheberrechtlich geschiitzten Beitrdgen
und Abbildungen der auf den Servern der Bayerischen Staats-
bibliothek befindlichen Daten, insbesondere durch Vervielfalti-
gung oder Verbreitung, ist ohne vorherige schriftliche Zustim-
mung der Bayerischen Staatsbibliothek unzuldssig und strafbar,
soweit sich aus dem Urheberrechtsgesetz nichts anderes ergibt.
Insbesondere ist eine Einspeicherung oder Verarbeitung in Da-
tensystemen ohne Zustimmung der Bayerischen Staatsbiblio-
thek unzuldssig.

The Bayerische Staatsbibliothek (BSB) owns the copyright for
all web documents, in particular for all images. Any further use
of the web documents is subject to the approval of the Baye-
rische Staatsbibliothek and/or the author. External links to the
offer of the BSB are expressly welcome. However, it is illegal
to copy whole pages or complete articles or parts of articles
without prior authorisation. Some individual materials may be
copied for non-commercial educational purposes, provided that
the authorship of the author(s) or of the Bayerische Staatsbibli-
othek is indicated unambiguously.

Unless provided otherwise by the copyright law, it is illegal and
may be prosecuted as a punishable offence to use copyrighted
articles and representations of the data stored on the servers
of the Bayerische Staatsbibliothek, in particular by copying or
disseminating them, without the prior written approval of the
Bayerische Staatsbibliothek. It is in particular illegal to store
or process any data in data systems without the approval of the
Bayerische Staatsbibliothek.






R ey | ——— . —

2 5«- / <«

BIBLIOTHE CA
REGIA
MONACENSIS.

i - — —







ITsrdle e 1)




EPISTOLAE

BENTLEII, GRAEVII, RUHNKENII,

WYTTENBACHII

SELECTAE.

ANNOTATIONE INSTRUXIT

FRIDERICUS CAROLUS KRAFT,

THEOLOG. ET PHILOSOPH. DOCTOR,
JOANNEI HAMBURGENSIS DIRECTOR
ET PROFESSOR.

e ——
ALTONAE,

IMPENSIS LIBRARIAE HAMMERICHIANAE.

183 1



s e 1)

I|'
i
"y
4 .
i -~ . I
a 1
i
' . "
N, -l'_ ’ L] Ca
[]
¥ {
S
\ '
-,
L,
‘; -
L]
L |
1
(]
.__..:F |
\
i
L]
i
F .
& \
.§
- -
#
[
[l
L
»
|
LS
W

|
L
-
(L
L] L] ¥
d i
L]
- # K - .
-
L (]
>
'
-
k
L] " ]
L}
\
' »
L
A .
|
\ '
L
!
L] L]
\ -
L]
[
' L]
L] L]
]
L
" i
-
-
L]
'_-*'l—- L3




VIRO SUMME VENERANDO,

AUGUSTO JACOBO
RAMBACH,

S. 8. THEOLOGIAE DOCTORI,
AD AEDEM D. MICHAELIS PASTORI PRIMARIO

ET SCHOLARCHAE,

PATRONO ET AMICO GRAVISSIMO, DILECTISSIMO,

HANC SYLLOGEN EPISTOLARUM

D. D. D.

EDITOR.



ITsrdle e 1)

.

T 2

-

£



PRAEFATIO.

- Quae causae petissimam me impulerint, ut has se-
lectas epistolas a doctissimis olim hominibus scriptas,
mea qualicumque annotatione instructas in lucem ede-
rem: tibi, candide lector, pauncis exponendum videtur,
Ac primum mihi rta persuasum erat, adolescentulos
Latinae orationis studiosos, si medo Grammaticae prae-
cepta bene cognita habeant et iustam vocabulorum
dictionumque coplam sibi comparaverint, non posse
facilius utilinsque ad scribendi facultatem adduci,
guam si unum alterumque ex recentioris aetatis scri-
ptoribus, qui sermonis Latini integritate et nativa
quadam elegantia praecellunt, non solum ad legendum
sibi sumpserint, sed efiam ad imfitandum. Nam una

est et consentiens vox eorum, qui falium rerum iusti
atque idonei sunt iudices, nihil plus ad Latinam
orationem formandam poliendamque valere, quam
diligentem ‘veterum ac recentiorum scriptorum lectio-




Vi
nem coniunctam. [lli autem quum plernmque de
rebus scripserint, quas nostri iuvenes raro attingunt :
facile apparet, quantae. futurum sit utilitati, si fami-
liaritatem quandam contraxerint. cam bonis recentio-
ris Latinitatis auctoribus, qui -ad veterum eloqueil—f
tiam prope accedunt. Quod qui leve ac nugatorium
studium esse opinantur et tempus in gravioribus re-
bus collocandum' censent, unde maior et certior sci-
licet fructus percipi possit: mae isti boni viri egre-
gie errant, nec digni sunt,. qui ab erectioris. animi
uvenibus andiantur. Nam profecto liberalem homi-
nem non decet, praeclai'am Latine scribendi’ artem, |
in.qua et ingenii vis et eruditionis copia et iudicii
acumen maxime cerni potest, tamquam vulgare arti-
ficium abducere ad mercedem quaestumque vitae que-
~ tidianae. Neque aliam esse indicamus ‘exercitationem
scholasticam, quae maiorem  vim habeat in puenili
ingenio excitando, exercendo, ‘conformando: : Atgue
verissime luculentus huius rei iudex et existimator Wyt-
tenbachius, in vita Ruhnkenii: (p. 226. ed. Lugd. Bat.)
Lileratae civitalis una est communis: lingua La-
tina. Hanc linguam ila tenere, ut huius cwitatis
quamvis late patenlis vinculum continealur, ul le



Vil

omnes cives et intelligant et cum delectatione, animi
affectu audiant, nonne praeclara quaedam est fa-
cultas? Quam praeclaram facultatem qui adipisci
cupiunt, eos et multa legere et multa scribere opor-
tet. Verum id nen temere et praepostere instituen-
dum est: delectus -pbtius habendus eorum, quae le-
genda nobis sumiﬁms; nec sine certa via et ratione
in scribendi palaestra versari debemus. Sed longum
est et a nostro proposito alienum, -praecepta hic dare
recte scribendi atque co;nmentandi. Redeamus igi-
tur, unde divertimus. Ad scribendum qui se con-
ferunt, iis maiorem in modum imprimis commendan-
dam esse lectionem epistolarum eleganter et gravi-
ter scriptarum, inter omnes- satis constat, Verbis
enim dici vix potest, quantopere ita fingi possit ora-
tionis facultas. Quapropter epistolae virorum, qui
Latinitatis laude florent, iterum iterumque cognoscen-
dae ' sunt. Harum quidem lectione quasi blanda
manu  studiosi eo," que tendunt, pedetentim ducuntur
atque illud assequuntur, ut non modo de gram-
maticis argumentis, sed de iis etiam, quae ad alias
res ‘pertinent, disertins elegantiusque scribere discant.

Deinde ‘non dubitabam, quin epistolae etiam propter .

[



Vil

praestantiam rerum ‘ac sententiarum, quaé iis conti-
' nentur, siadiosae iuventuti magnépere essent com-
mendandae. In iis enim scribitur de doctis et utilis~
shis rebus: intextae sunt graves et miubres senten-
tine, quae plarimum facere possunt ad honestatem
tavandam atque alendamn vitamque ipsam bene in-
fitnendam. Mixta sunt denique. serla iocis: omme
genus leporam et festivitatis in iis illigatum. Bt

nonine ad oumem humanitatem in’teneris animis cum
fovendam, tnm- corroborandam magnorum et virtute
excellentiom ¥irerum epistolae mutuae multum facere
pessunt ? 'Quid vero iucundius utiliusque esse potest,
qﬁam talimm hominum, quales fuerunt Bentleius,
Graevius, Ruhnkenius, Wyttenbachius, accuratius
cognmeie mores, animum et totius vitae instituta et
plurima  eorum, quibus, dum vivebant et studiis suis
operabantur, imaxime delectati sunt ? Quid multa?
utilissima pariter atque incundissima habenda est le-
ctio ‘epistolarum ‘eius generis, qued in illis elucet ac
splendet, quas ‘bonarum literarum studiosis ita /pro-
posuimus, ut etiam a pauperibus facile parani powim.
Nam -caritas exemplanm, quae plenas illorum vire-
rum epistolas exhibent, nefﬁcere solet, ut paucissimi



IX

studiosorumn ea &ibi emere queant. Praeterea puta-
bam, delectum quendam habendum esse et iuven-
tati eas tradendas, guae non minus utilitate guam
incunditate inveniles animos capere. gt oblectare posse
videbantar. ~ Utrum scite et feliciter in hoc deligendi
negotio versatus sim, iudicent periti.

Quod autem attinet ad annotatienem, quae ipsis
verbis eorum, a quibus. epistolae datae sunt, sub-
lncta est, eam ita scribeadam putavimus, ut parhm
oratiencm, partim res et sententias explanaret atque
illustraret. Neque vereor, me impietatis audaciaeve

ndtam meream, quod ea, quae verae Latinitatis ra-
tioni repugnare videbantur, aperte quidem, sed mo-
deste notavi atque emendavi. Nam studiosi adole-
scentull mature monendi sunt, ne omnia, quae apud
magnae famae et doctrinae homines inveniant, ut
praeclare dicta temere landent cupideque consecten-
tur. In scribendi ratione, cui assueti erant, quorum
selectas epistolas dedimus, nihil mutavi; raro modum,
quo verba distinxerunt, immutandum putavi. Postre-
mo in annotatione, quantum per angustos eius can-
cellos fieri potuit, breviter narravimus, quae ad vi-

rorum memorabilium vitas et stadia spectabant. De



X

illorum autem hominum, quorum epistolae hac in
sylloge propositae sunt, vitis brevem narr'aﬁone:m'
annotationi praemisi. '‘Omnino in iis, quae explana-
tionis causa’*addita sunt, scribendis eandem secutus
sum rationem, 'quam prius in Mureti Epistolis, Ora-
tionibus et Variis Lectionibus selectis - sequendam
putavi, Hanc autem doctis talium rerum iudicibus
non displicuisse et - studiosae iuventuti utilem - fuis-
se, ‘grato laetoque animo accepi: ' Utinam - quae hoc
libro in usum  -discentium scripsi; aliquid adiumenti
afferant ad stilum limandum et ad Latinam ‘linguam

accuratius' cognoscendam indicandamque.

EPISNTOLAE
BENTLEIANAE &t GRAEVIANAE.

EP. L

Richardus Bentleius praestantissimo Dno.
Joh. Georgio Graevio S. P. D. ’

.Facﬂa., uti spero, quae tua est humanitas, indulgebis de-
siderio hominis, qui a teneris unguiculis 1) eruditionem
tuam unice admirer et praedico, et nunc demum ad ami-
citiam tuam ¢l. Crameri opera viam affecto 2). Est qui-
dam apud nes Edvardus Sherburnus , Eques Auratus, qui
librum primum Manilii Anglice vertit et commentario doctis-
simo auxit. Is abhine annis aliquot apparatum Gasp. Ge-
vartii ad Manilium ab ejus haerede emit Antuerpiae, mihi-
que non ita pridem, quem novam ejus scriptoris editionem
parare inaudiverat, schedas Gevartianas perlegendi copiam
fecit. Comperi antem virum cl. omnem operam in eo po-
suivse; non qui Manilii textum 3) corrigeret vel illustraret,
sed qui infelicem suam (mea quidem sententia) conjecturam
de Theodoro Mallio Cos. 4) quem Astronomici auctorem
esse voluit, adversus Barthios et Salmasios, et Tristanos
et Fossinos defepderet. Nihil tamen in medinm profert,
quod momenti habeat quicquam ad opinionem suam stabi-
lienday, praeterquam guae dudum in lucem ediderat in Pa-

pinianis °) et Variis Lectionibus. ftaque cum toties repe-
1 *x

tita crambe nauseam mihi et fastidium moveret; mirifice
tamen recreatus sum aureolis duabus epistolis, quae in isto
chartarum fasce latitabant, quaeque celeberrimum Graevii
nomen ferebant inscriptum. Illud vero me perculisse fa-
teor, quod ad Gevartii sententiam de aetate Manilii videaris
accedere: atque adeo, si confidentiae meae veniam dederis,
libenter te velim sciscitari, serione istud liberoque judicio
dixeris; an ut assentatiuncula ista (ut in rebus levioribus
fieri solet obsequio haud inhonesto) ejus gratiam concilia-
res 6): et si forte serio, eademne nunc tibi ac tum olim stet
sententia, quibusque argumentis statuminata. KErat etiam
praeterea, quod me Adversaria ista versantem non medio-
cri voluptate affecit, Dissertatio scilicet ) bene longa et
perquam erudita de vita 1. Mallii Theodori Cos. autore, ut
casu comperi, Alberto Rubenio; cujus Opuscula Posthu-
ma, te obstetricante 8), in lucem prodierunt. Hanc meo
judicio minime dignam, quae cum blattis et tineis diutius con-
flictetur, curabo tibi mittendam, si ejus editionem te -pro-
curaturum fore polliceris: et quidem vel una cum aliis qui-
busdam, vel etiam sola non incommode edi poterit. Vir
doctissimus et humanissimus, Johannes Morus Episcopus
Norvicensis, ultro tibi offert Lectiones Variantes in Libris
-Philosophicis Ciceronis, quas ex vetusto codice descripse-
vat quidam in ora ed. Rob, Stephani ?) in fol.; et wubi tibi
cordi esse intellexerit, statim Amanuensi mandabit, ut omnes
in chartam conjiciat, et sine mora tibi trdnsmittat. Vale,
humaniorum literarum 1) decus et columen, xul @iloivre
OVTLpiAEL

Londini in aedibus Episcopi Wigorniensis
4. Julii, 1692, .
Viro praestantissimo Dno. Joh. Georgio Graevio
Trajectum ad Rhenum,



- EP. 11

Joannes Georgius Graevius Viro ingenio, doctrina,
virtuteque praestanti Richardo Bentlecio 8. D.

Recens eram a lectione tuae, quam Malelae Chroni-
cis 1) subjecisti, epistolae, cum Rotterodami, quo me do-
mesticum negotium vocarat, inciderem in Cramerum no-
strum, ex navi, quae incolumem ex vestra beata insula 2)
retulerat, tantum quod egressum. Nihil tam cari capitis 9)
complexu mihi poterat accidere desideratius, Gaudium,
quod ex insperato illius occursu capiebam, cumulabant quae
mihi statim de te narrare coepit. Plenus enim, ut sic di-
cam, ftui, ita me ceperat pulcherrima illa tua disputatio,
quae tam multa praeclara, tam multa recondita nos docue-
rat, ut totus in illa defixus de nulla re magis cogitarem, de
nulla libentius loquerer apud homines non impolitos quam
de te, de tuo ingenio et doctrina, wut videreris non modo
in animo , sed et in ore meo habitare. Mirifice enim gan-
deo, ubi video succrescere, qui rei litterariae fere collapsam
dignitatem sustinere possint et propagare, cum paucis an-
nis plerosque omnes amiserimus, qui eam solebant tueri.
Cum Cramerus non longe post 4) tuas promeret ac mihi
redderet litteras, plane triumphabam mihique gratulabar, te,
quem tanti facio, mihi ad amicitiam tuam ultro, quod ma-
jorem in modum optabam, fores patefecisse ®), cum testi-
ficatione summa prolixae tuae in me voluntatis. Nullum
gratius a magno Rege mihi deferri potuit congiarium, quam
quod tu mihi detulisti tui amoris munus, Velim tibi per-
suasum sit et _exﬂnratum, omnium curarum mihi semper
futuram antiquissimam, ut amicitiam, quam auspicato, sic
augurari libet, iniimus, tuear omni studio et officio. De

Manilio illustrando te cogitare sahe quam laetor ). Filius
meus, quem fata mihi superiore hyeme tabe lenta con-
fectum eripuerunt, Lipsiae hunec poétam commiserat eum
antiquis membranis; quas in publica illius Lycéi 7) biblio-
theca, quam Paullinam vocant, repererat. Hujus ¢odicis
excerpta, qunae nunc describuntur, faxo ut quam pri'm'um
ad te perferantur. Sententiam Gevartii de Manilii aetate
tantum abest ut probem hoc tempore, ut nuperius®) pro
concione, com de illo vate dissererem, illam publice
damnarim nonm uno wusus argumento. Litteras, quas in
gcidis Gevartianis reperisti, adolescens scripsi, cum non
nullas rationes, quibus opinionem suam firmare nitebatur,
mihi recitasset optimus senex, quae tum pro captu aeta-
- tis mihi blandiebantur. In libro primo est elegans mopéx-
Bacig °) de via lactea, qnam. fingit habitari a claris viris.
Ubi agit de heroibus Atheniensibus, locus est parva men-
da foedatus, quae tamen in ridiculum errorem induxit
" magnum Scaligerum'°), qui in illo versu
Persidis et victor, strarat qui classibus aequor
Xerxem existimat intelligi. Num Xerxes, illud monstrum
nulla virtute redemtum , Semonibus !!), et quidem Graecis
accenseri, et Persidis victor poterit appellari? Scripsit
Manilius
Persidis et victor, stravit quae classibus aequor.

Themistoclem significat, qui Persiam mari vicit, cum in
pugna Salaminia maximam classem '?) Persicam, quae mare
ferebatur texisse multitudine navium, fudit. Sed hoc leve
est, quod tu rectius, credo, vidisti olim. KEduardi Sher-
burni commentarium in primum librum Manilii cum tu
praedicas, non potest non multa doctrina refertus esse.
Eum ut videam mihi erit curae. Ad hoc poéma diluci-

dandum !%) multum credo conferent Manethonis 3%) podt
taec Graeci dworeAboparn, quae sunt in bibliotheca Floren-
tina. [lla vidi ante hes triginta ‘annos -apud Lucam Lan-
germannum Hamburgensem, ex codice Florentino descri-
pta, qui jam dudum obiit. Olieram tamen dabo, num: ex
ejus possint erui hibliotheca per amicos, si tu illa reqoi-
ris. Alberti Rubenii dissertatio de Fl. Mallii Theodori
vita, simul mihi tradetor, simul proela 1%) subibit. Hoe
virl doctissimi et amicissimi manibus debeo, quos ta quo-
gue tibi ‘devincies. Nec hoe ignorabit posteritas. Me-
minf me tam apud: Gevartium quoque videre non nullds id
Claudiani Panegyricum huic Mallio' dictum animadversio-
fies /non poenitendas, ut mihi illo tempore videbatur. Ex
quibus, ‘si illae sant apud vos, quae tibi dignae videbuns
tuy esseé luce, possent seligi, quae Rubenii T;lcllbl‘aﬁiﬁli )
subtexerentur. Sed hoc tui est consilii. Num etiam cuni
his chartis depnrtatus est ad vos commentarius Gevartu
in Antonmum zeol Sautov, cul per omnem vitam insus
davit * Semme reverendo Episcopo Norvicensl si mea st
dia, observantiam et obsequium detuleris, eique gratias
egeris, pro acceptissimo dono variarum lectionum in li-
bris Philosophicis Ciceronis, multum te amabo 17),  Gra-
tum me ‘cognoscetis vestrorum in me et Tulliom merito-
rum praeconem. - Orationes nunc exercent proela. Has
exclpient si fuero superstes , quae in Philosophla elabo-
ravit. ' Ad cuncta fere ‘Ciceronis opera perpolienda fui. in-
structlor' quam ad Taee Philosophica. Itaque summo opere
gaudebo, si per vos mihi licuerit esse paratiori %) ab iis
copiis, quas ad hanc telam detexendam desidero. In edi-
tione poya Philostrati adornanda te totwm nunc esse gau-
deo. Usus sum olim editione Juntina, quam cwm mdme i



Britannico commiserat Franciscus Junius. - Quae discre-
pantis ab. editionibus scripturae . exempla mihi descripsi,
si non habes, usui tamen tibi futura'putas, communicabo
tecum; ubi jusseris. Num etiam novae aut emendatae ver-
sioni 1°) accedent notae? De Hesychio et Polluce alias.
Callimachus filii mei, antequam obierat, coepit typis-man-
“dari 2°), Pergunt, sed lentissime. Separatim ceteris ad-
detur luculentus et uberrimus in hunc vatem Kzechielis
Spanhemii 2') commentarius. Cum tu Graecos omnes ppé-
tas nocturna diurnaque manu versaris, nullus dubito 22),
quin ex tuis adversariis insigne Callimacho posset orna-
mentum accedere, si per alias curas, quas turbare reli-
gioni duco, tibi ea liceret excutere, Sed fortasse aliquae
venient feriae, ut ille ait. Vale, vir ‘excellentissime, et
me : amare perge.. ‘Trajecti Batavorum D, XVIIL Sept.
 CIQIQCXCIL | |

~ Summo viro Episcopo Asaphensi, quem olim colo tanquam
diomitis ayalpe, quaeso ut salutem dicas, ut et tuo ‘Millio.
Quando illinus Chronologia, hujus Novaum ¥Fqedus prodibunt?

EP. IIL %)

Viro Cl. Richardo Bentleio S. P, D..
Joh. Georgius = Graevius.

Redit ad te, quam mihi dono miseras, Alberti Ru-

-.r|‘l L]

benii Commentatio de Theodoro Mallio sane quam. docta

et polita. Pro qua, cum illam mecum communicare vo-

e *) Epistola dedicatoria, praemissa Alb. Pet. Paulli Rubenii
Dissextationi ,' de Vita Flavii Mallii Theodori, 1694.

luisti; ‘ion’ possum nom tibi. et meo et rei litterariae no-
mine gratias agere publice!). Nam  Rubeniam, propter
mirificas ingenii suavitates ac doctrinae singularis elegan-
tiam, colebam adolescens, quamvis et parentis Petri Paulli
ac patrui Philippi imagines et, quam ipse gerebat, digni-
tas, qui Regi Hispaniae in. Consilio, quod Belgicam ju-
ris Hispanici moderatur, erat a secretis, ut ceteris, sic
mihi eum commendasset. 1Ille vero vicissim me peraman-
ter complectebatur, ut etiam in extrema valetudine vo-
luerit suas de Re Vestiaria observationes a me publicari.
Hee longe perfectiores et cultiores proﬂiissent in lucem,
ut adversariorum telis minus fuissent obnoxiae (quamvis
non sine  injuria in plerisque locis a disertissimo impu-
gnentur viro, qui aegris oculis adspiciebat, alium in ejus-
dem doctrinae et argumenti, quod se putabat exhausisse,
tractatione plus vidisse), si per vitam longiorem ei licuis-
set illas componere ac elimare2?). Nam mihi ex infinitis
et indigestis scidis tanquam sparsa Sibyllae folia fuerunt
colligenda et consarcinanda. Quo minus autem ipse ulti-
mam suis cogitationibus manum imponeret ?), acerba et
nec opina mors in ipso aetatis maxime florentis robore
intercessit, quam unici filioli a rabiosa canicula domestica
leviter morsi vdgopofic, et ingens ex illius obitu aegri-
tudo contracta non longe post utrique parenti acceleravit.
Hanc Dissertationem de Mallio, de qua nihil unquam, nee
ex ipso, nec ex Caspare Gevartio, a quo tamen non tan-
tum familiariter, sed et hospitaliter etiam post fata Ru-
benii non semel fui exceptus, audieram, in Gevartii gra-
tiam concinnatam esse credo, ut illum a sententia, quam
mordicus tuebatur, de' Manilii, Astronomici auctoris, ae-
tate, quem iste Theodorum Mallium fuisse contendebat,

aliisque summa vi et sexcentis, ut- praedicare solebat; ar-
gumentis - persuadere nitebatwr; deduceret Rubeniiis.
Nam hoc memini ex illo, cum Bruxellis eum salutassem,
audire , sibl certum esse, a vero.illam Gevartii epinionem
longe recedere, idque multis rationibus cum ex Manilio,
tum ex Panegyrico Claudiani, fuem Mallio inscripsit, se
posse adstruere?), Plurimum igitur tibi debebunt manes
Rubenii, si quis manium sensus est, qui tam egregiam
ejus diatriben - ex tenebris, in quibus absque te fuisset,
perpetuo quasi-. sepulta jacuisset, in dias luminis auras?®)
protraxisti. In illa non solum Mallii ac Ausenii-yita, sed
etiam illorum temporum historia satis . obscnra illustratur,
ac non nullae Sealigeri, Baronii aliorumque doctissimo-
rumt hominuth ballacinationes detegintur, nec: non. guae-
dam seriptorum cum Gtaecorum, twm Latinordm .in pri
mis utriusque Codicis Theodosii et J astiniani Joca mens
dosa feliciter ‘sanantdr. Nec manes: tantum Rubenii, sed
omnes humanitatis cultores, tibi pro hoc in se merito " de-
vitixisti, Hi.nune. tuas curas in Manilium, Hesychinm,
- aliosque scriptores desiderant. .et exspectant cupide.. Nam
eruditissima illa epistola, quam subrexuisti Malelae Chro-
nicis, tam multa; recondita mos docnit, ut incredibilem
exspectationem tui ingenii commeverit. Nihil nobis; lon-
gius est, nihil desideratius, .quam ut illa videamus, queo-
rum spem fecisti, cum publice omnibus, tum .mihi de
tuis in Callimacho Animadversionibus, quarum pulcherri-
mom specimen mihi misisti. Hane¢ ut propediem expleas,
vir eximie, Deum precor, ut salyns, incolumis, felix ae-
tatem agas, meque tui studiosissimum amare pergas. Tra-
" jecti Batavorum. Id. Novemb. CIDIDCXCIIL

EP. IV.

“Viro wvirltute doctrinaque praecellent:
Richardo Benileio S, P. D.
J. G. Graevius.

Has litteras tibi feret nobilissimi Juris Consulti, Ger-
hardi Feltmanni, ‘qui juris Romani disciplinam olim in
Groeningana Academia non solum docuit magno cumh ap-
plausul), sed et multis eruditis commentariis illustravit, is
nunc vero in Supremo Tribunali Frisiae est Adsessor, non
degener filius %), qui laudi sibi ducet et honori, te praeci-
puum patriae tuae decus vidisse. Nec dubito, quin pro
tua singulari humanitate comiter eum sis accepturus. Ante
hos quatuor menses binas ad te dedi litteras 3), quas com-
misi Wetstenio cum fasciculo Poématum Huetii, Antistitis
Abrincensis, et Diatribes Rubenianae tibi inscriptae, ad
vos curandas. Nuper mihi scripsit, sarcinam illam libro-
rum, in quam mei erant conjecti, diu jacuisse in portu
Rotterodamensi, cum nec ferentes venti essent, nec com-
moda occasio recte et sine periculo illam ad vos depor-
tandi: nullum tamen se dubitare, quin tibi recte dudum
hic faseis sit redditus, cui adjunxeram et epistolas et
istorum libellorum exempla non nullis amicis destinata,
Quaeso te ut tribus verbis mihi significare digneris, num
bene curata haec sint. Gratias tibi egi et etiam nunc
ago_pro elegantissimis tuis emendationibus in \Ca'llimtcho.,
Nasone veterique illo Epigrammate Graeco obscurissimo.
Si quae ad Callimachum promisisti praestiteris, cognosces
certissinum tuorum meritorum praeconem?). Tarde pro-
cedit cultissimi illius poétae editio, ut sat ¢ito ad nos

perventurae sint observationes tuae, si occupatio tua tu-
lerit, ut iis describendis possis vdcare. De Tallii Oratio-
nibus, quae nunc exercent praela, pluribus egi tum in iis,
quas dixi, litteris. Nunc non licet mihi esse prolixiori®),
cum eximius juvenis accinctus sit itineri. Quae spes tui
Hesychii, Philostrati et aliorum, quae moliris, operum?
Vale, vir praestantissime, et ama, qui te superis aequat,
Graevium. Trajecti Batavorum' aig teyi6re. postridie KL.
‘Maii CIOIOCXCIV. ' '

Illustrissimo Episcopo Norvicensi quaeso, ut mea de-
feras -officia. ;

EP. V.

Rich. Bentleius
"Viro Excellentiss. Johanni Georgio Graevio
S. P. D.

Litteras tuas favoris erga me et benevolentiae plenas
una cum Rub. Dissertatione, quam me inscio nomini meo
dedicatam voluisti 1), aliisque aliquot libellis, heri demum
post moram semestrem accepi. Tu vero homo urbanus es;
qui cum tanto me beneficio ornaveris, ut parem gratiam
referre posse non sit ut sperare audeam, culpae tamen
nescio cujus te ipse insimulas, veroque vultu, si fas est
credere, deprecaris, ut tibi ignoscam. Id quidem nimium
facete. Sed mihi vero serio vereor, ut deprecatore sit
opus: quod Callimachi Fragmenta, jam olim promissa et
parata, nondum ad te miserim; ita’ tamen parata, ut prius
altera vice describi debeant, quam mittantur. Atque adeo
id mihi vehementer dolet 2), 'quod nunc, cum maxime ve-

lim, nulla est describendi copia; ita spatiis iniquis conclu-
sus sum: nam intra tridluum omnino ex hac urbe me pro-
ficisci oportet, unde haud nisi post menses aliquot reverti
licebit. Una duntaxat spes est, typographos vestros tam
magnos, ut praedicas, cessatores esse, ut Fragmenta no-
stra vel proximo autumno 3) tempestive satis ad te ven-
tura sint. [Interea propositi nostri rationem hanc accipe,
ut diépicias operaene pretium fuerit opellam nostram tam
diu exspectare. Quanquam, ne tam diuturnam moram ni-
mis aegre ferat Typographus, in Hymnis et Epigramma-
tibus excudendis exerceri poterit praelum, notisque filii
tui zov uaxeplrov et aliorum: quibus emendationes no-
strae, quia pauculae sunt, ad calcem commode addi pote-
runt. Sed Fragmenta ne attingi quidem velim, ut in edi-
tionibus Vulcanii et Fabrae extant; vernm omnia ex no-
stris schedis eoque, prout ipse disposui, drdine,pnblicari.
Fragmentg vero, ut dixi antea, omnino differri velim, do-
nec integriora et plura illa ex chartis nostris acceperis.
Te vero obsecro, ut certiorem me facias, an hoc no-
strum consilium tibi placeat necne, et annon sero nimis
haec fabuler. Si enim jam excusa sunt Fragmenta, cur
ego inanem in describendo operam consumam? Mitte vero
ad me litteras ut primum tibi erit commodum per tabel-
larios publicos: nam pecuniolae illud dispendium nihil mo-
ror. Quod si etiam folia, quotquot impressa nunc sunt,
per Wetstenium vel alium quemvis ad bibliopolam quem-
libet ex nostris tradantur ad me mittenda; recte sat scio
curabontur; et eo pacto ubi formam et rationem operis
pervidero, plura fortasse ad editionem tuam ornandam
conferre potero. Sed haec primo autumno. Nunc me
exercent praelectiones 4) nuper a me habitae adversus Re-

ligionis X4. hostes, quae mox prelo snhjiciendee sunt. Hae
obeuntur ex testamento nobilissimi et plane divini illius
herois Roberti Boylei ?), fama super aethera noti, . Ad
hoc munus primus omnjum delectus sum abhinc trienniom.
Anno elapso me excepit Kpiscopns Bathoniensis. Nunc
iterum evocafus, in eo sum, ut in lacem publicam edam,
quae apud populum concionatus som.  Priores il-
lae conciones jam aliquoties excusae sunt. Quod
ad Ciceronem attinet, salva est tibi apud me edi-
tio Veneta, ut et Notae Tan. Fabri®), et praeter-
ea Variantes Lectiones, nisi si jam aliunde eas na-
ctus es, ex duobus vetustiss. codd. ex Bibliotheca Regia
Sti. Jacobi. Ipse enim Bibliothecis Regiis praefectus sum
per literas patenies, nt vocant, durante vita naturali.
Fornlos igitur istos, ut et omnium hujus insulae Biblioth.
tibi et tuis semper fore apertos credas velim. -De Mani-
lianis lectionibus valde te amo. Philostrati specimen, quod
a Lipsiensibus nuper accepi, non placet: repudio omne
edendi consilium, nisi typos. elegantiores paraverint. Epi-
graphen Epistolarum, quas ad me mittis, habes pagina
versa. Vale, Vir praestantissime, ut et ego valeam. Lon-
dini D. XV. Maii, M. DCXCILYV,

Viro excellentissimo Johanni Georgio Graevio

Trajetum.

For

Mr. Richard Bentley,
at the Bishop of Worcester’s liouse
in Park Street,
Westminster.
Samueli Cragio, Silesio.

EP. VI,

- Viro Summo Richarde Bentleio

S P D.
J. G. Graevius.

Mitto tibi per duos adolescentes Germanos, qui bea-
tam vestram insulam petunt, praecipue ut te aliosque vi-
ros eximios videant, pignus perpetuae meae in te obser-
vantiae et amoris, Orationem, qua Manibus incomparabilis
Reginae vestrae ') parentavi, Litteras et fasciculum, quem
superioris anni Augusto ad te perferendum commisi Sa-
mueli Cragio, nobili jﬁveni, domo Saxoni, recte spero cu-
ratum. In iis tibi- significaveram, curam tuam in Fra-
gmentis Callimachi colligendis et ordinandis mirifice mihi
probari, meque curaturum, ne typographi manum ante ad-
moverent Fragmentis edendis, quam tuam cyAloynv acce-
pissent. Eam etiam nunc exfectant; sed nec de Cragio,
nec de fasciculo, in quem conjeceram folia Callimachi ty-
pis descripta, quicquﬁm audivi, a quo?) a nobis ille disces-
git. Si me amas fac quaeso ex te cognoscam, num illas
litteras acceperis, et quid nobis de Fragmentis Callimachi
tuis sit sperandum. Non ante illa proells subjicientor,
quam aut tua viderimus, ant spem illorum, quod abominor,
decollasse ?) audierimus. Avidissime quoque videre cupio
tuas conciones, quibus impugnas hostes religionis Christia-
nae.© Nam nihil nisi exquisitum a tue expecto ingenio.
Ktsi vestrae linguae neon satis sim peritus, facile tamen in-
veniam interpretem. 'Pluribus tecum agere, ut constitng-
vam, ‘mihi non licet, cum ki juvenes, guorem fidei haec
committe, ‘sint itineri aocimeti. Pluribus vero tecum agam,

ubi haec tibi reddita fuisse recte accepero. Mitto autem
praeter Orationem denuo folia Callimachi, specimen Har-
moniae Evangelicae Toinardi, ut et notas ejus in Bohursii
versionem Gallicam Evangelistarum. Vale, Vir eruditissi-
me, et me ama. Trajecti, D. XVIII. Maii, CIDIDCXCYV.
.| Addidi quatuor exempla Orationum, quorum wnum ro-

go ut tradi jubeas Illustrissimo Episcopo Lichfieldensi, al-
terum Salisburiensi, tertium Reverendissimo Antistiti, qui
nobiscum communicavit Ciceronis Philosophica, quae sancte
«e+.o.untur, et remittentur cum grati animi testifica-
tione, ubi iis usi fuerimus: nunc adhuc desudant operae )
in Orationibus edendis: quartum Doctori Thomae Smith,
quem credo vobiscum etiam nunc Londini degere. Iterum

vale glirarov xege.

For
Mr. Richard Bentley
at the Bishop of Worcester’s house

in Park Street
Westminster.

EP. VIL

Richardo Bentleio, V: iro virtute,  ingenio
et doctrina Praecellenti, S. P. D.
J. G. Graevius.

Nullus dubito, quin tibi reddita sit oratié, qua Ma-
-ximae Reginae parentavi, cum foliis Callimachi, quae ty-
pis erant descripta, Sic enim mihi retulit juvenis ille
Germanus, cui istum fasciculom commiseram, cum ad nos
revertisset ). ' Responsum tuem' hominis occupatissimi

non urgeo, licet tuis litteris mihi nihil possit afferri ac-
ceptius, modo te valere et me amare audiam. Nam te,
quod velim exploratissimum tibi sit, ego in oculis fero,
ne¢ de quogwam praeclarins sentio, et libentius ac fre-
quentius loguor. Qui has tibi tradet Léderus, Germanus,
liberalium Artium Magister, probitate et non vulgari era-
‘ditione juvenis, mihique percarus contendit ia vestram
beatam insulam, cum nobilissime Comite Francefurtensi,
ut vestras bibliothecas perlustret, sed inprimis ut wviros
eximios, et te inter illos Jucentem, tanquam Lunam inter
minora sydera %), videat, salutet, et ex illorum sermoni-
bus doctior et sapientior redeat. Non spero te pro tua
singulari humanitate hane voluptatem et profectionis suae
praecipuum fructum, juvemi tui cupidissimo invisurum.
Quod si etiam munieris ei -aditum ad alios viros magnos
videndos, augebis tua in ilum merita. In Ciceronis Ora-
tionibus edendis quotidie procedunt eperae, sed testudineo
£rada 3).- Proxima tamen aestate spero illas lucem visu-
ras in sex tomes digestas. In Esechielis Spanhemii Com-
mentario in Callimachum itidem progrediuntur. Quod si
per alia negotia tibi non licet nunc his curis vacare, et
quae olim promisisti Callimachi Fragmenta componere et
perpolire, fac quaeso nos hujus tuae voluntatis certiores,
quamvis satis mature nobis tradentur tuae scidae, si post
duos tresve menses ad nos pervenerint. Gerhardi Vos-
giii 4) Opera omnia junctim edi olim credo significavi.
Inter illa erunt quaedam avéxdorc. _Etymdlogicum jam
prediit cum accessionibus luculentis filii Isaaci Vossii.
Billia quoque Critica vestra recuduntur, quae, ut aiunt,
ormbuntar nonnullis ineditis Andreae Masii in Petitateu-

chun et Sixéini Amamae et Joannis Drusii in varios si-
2

cros Codices. Jnlius Caesar cum notis postumis Dionysii
Vossii brevi lucem videbit. A vobis expectamus Xeno-
phontem, Thucydidem, Pindarum. Sed nihil magis re-
scire aveo, quam quid tu, vir eximie, rerum geras, quid
moliaris. Nihil nobis de te, nisi numeris omnibus abso-
lutum promittimus. Vale, vir celeberrime, et me ama.
Trajecti Kalendis Octobris, CIOIDCXCV. '
Monumentum Ancyranum %) aliquot versibus et lacu-
nis nonnullis suppletis auctum, ex schedis Danielis Cos-
gonii, juvenis Batavi, qui diu egit Smyrnae, publicavit Ja-
cobus Gronovius. Proela brevi subibit Phaedrus cum po-
stumis Marquardi Gudii °) animadversionibus. Sunt penes
me Inscriptionum antiquarum, quas in itinere colleg;erat
idem Vir praestantissimus, ineditarum tria volumina satis
"ponderosa, in quibus multa sunt maxime insignia monu-
menta antiquitatis accuratissime descripta, sed, quod mi-
reris, hic non invenire possunt editorem librarium, et
brevi remittenda erunt in Germaniam, ad haeredes -Gudii,
cum tamen illa valde desiderent Galli et Itali, etiam nunc
superstites, qui olim illa viderunt. Iterum vale.

Viro singulari virtute et ernditione
Richardo Bentleio

Londinum,

EP. VIIL.

Viro maximo J. G. Graevio S. P. D.
Richardus Bentleius.

Dqleo equidem et jamdudum vix mihi ignosco, gquod
literis tuis, quae abhinc mensibus amplius quinque ad me

perlatae sunt, non maturius rescripserim. Sed dabis, - uti
spero, hanc veniam homini et infinitis negotiis occupato,
et ex illo ferme-tempore procul ab Urbe et Literatorum
consuetudine absenti. Nupel: vero admodum Londinum
reversus, ubl fixum larem ) habiturus esse videor in po-
sterum, cum nihil prius in animo haberem, quam ut pri-
ma occasione gratias tibi per epistolam cum meo tum
aliorom nomine quam maximas agerem pro nobilissima illa
~et divina Oratione, qua incomparabilis Reginae memoriam
Aeternitati consecrasti: ecce tibi, peropportune se mihi
offert, qui tibi has tradet Grodeckius, in Bataviam ve-
stram contendens. Scias itaque me Exempla illa ex tua
sententia Episcopis Salisburiensi, Lichfieldensi, et qui te-
cum communicavit Ciceronis Philosophica, Norwicensi,
tradita curavisse: minime autem Doctori Smith, homini
alioqui probo et erudito; verum, quod tu, opindr, haud
inaudiveras, animo erga Regem Gulielmum et Beatae Ma-
riae memoriam non parum iniquo. Visum est igitur, exem-
‘plam Smithio destinatum Archiepiscopo Cantuariensi dare;
et alterum, quod mihi proprium consignasti, Archiepiscopo
Eboracensi; ne summorum Praesulum, ne¢c minus erudi-
tione quam dignitate praecellentium vel ignarus vel imme.
mor fuisse viderere. Qui omnes cum ob hanc Orationem
tum ob infinita alia praeclari ingenii monumenta, quae
per omnium ora manusque volitant, omniumque oculos
in te convertunt, se plurimum te amare et colere prolixe
significarunt. Quod ad Callimachum attinet; pereat ubi-
cunque est, si non dudum cum fasciculo suo periit, iste
Cragius; per cujus negligentiam stetit 2) (neque enim visus
est mihi nec auditus) quo minus meam Zviloyyv jam ans

num ‘et amplius vobiscum habueritis. Superiori enim ae-
_ 2 *

state abunde otii suppetebat ad exscribenda guae in seri-
niis congesseramj; sed ex diuturno tuo silentio, sero ni-
mis Fragmenta illa ad vos perventura conjiciens, in aliis
negotiis tempus illud operamque consumsi. Nudius vere
tertius venit me salutatum Loderus tuus, literas a te af-
ferens datas Kaleéndis Octobribus; ex quibus intelligo, etiam
nunc satis tempestive traditam il awosxacudrie illa; ac
proinde manibus pedibusque enitor, ut quamprimum per
KeaAdvypgdpov ‘exscripta  ad vos mittantor. Bene: factum
autem; quod nec Epigrammata attigerint operae Typogra-
phicae: tuque wquaeso tura, ne porro iis imprimendis 3)
manum admovesnt. Nam ex illis nonnulla sunt, quae non
Epigrammata sed mera Elegiarom fragmenta. esse quivis
intéllizat.  Faciam practerea, wt editio haec decem inte-
gris Epigrammatibus praéter illa Fabriana hactemus inedi-
tis ‘auctior prodeat: (ea nactus saum ex Anthologia illa.
Heidelbergensi) ‘4) ‘wisi forte hoc occupavit Spanhemius ;
nam ’is ‘Romuae ‘ewm codicem viderat, Mirum vero quod
narras de Inscriptionibus antiqais' Marquardi Gudii.. O 'si
thesaurum istum ‘meae fidei et ¢urae velles committere!
enimvero magnificis typis apud Oxonienses nostros vel Can-
- tabrigiae, ubi povum jam fundatur Typegrapheum, in lu-
cem edere possem.’ Sed immane fortasse pretium sta-
taunt haeredes Gudii, 6t emptorem deterrent. Tu vero
quam ocyssime %) 'per tabellarium fac me certiorem, quanti
ab haeredibus veneunt: nullus enim dubite (nisi plane in-
samiunt vemditores) me emptorem apud mos inventarum.
Hoc ego a te enixe peto; hoc, si fas est, postalat Epi-
scopus Lichficldensis. Vale, vir celeberrime, et me ama.
Liondini TII. Kal. Dec. MDCXCV.

2% Yiteras 'per. tabellarium mittendas sic imscribe: For

Mr. Richard Bentley at His Majesty’s ILibrary at St.

James's,
London.

Hem tibi quas petiisti coneiones: totidem aliae sub
praelo, sunt; quibus, si has tibi nen displicuisse intellexero,

libens te impertiam. Iterum vale.
Viro Maximo
Jo. Georgio Graevio

Trajectum.

EP. IX.

Vwro summz ingenii et docirinae
Richardo Bentleio 8. P. D. J. G. Graevius.

Pridie reddidit mihi Loed;rus pulcherrimas et erudi-
tissimas tuas annotationes in Callimachum, quae hac ipsa,
~ credo, hebdomade typis mandabuntur. Nil nisi exquisitum
de tuo mihi promittebam ingenio, sed haec superant meam
spem et opinienem. Quam egregie meritus sis de Calli-
magho, et quantum tibi debeant, qui litterarum interiorum
studiis tenentur; cum im tanta occupationum mole hane
operam navasti optimo poetae, omnis aetas, quam diu cul-
tioribus artibus suus constabit honos '), agnoscet. Expe-
ctamus itaque reliquas observationes tuas: in Fragmenta
cupidissime. Has simul ac habebimus, coronis imponetur
isti editioni, Epistolam hanc tibi feret civis tuus, Samuel
Mead, eximius plane juvenis, qui recens ex Italia rediit,
ex guo multa de re litteraria intelliges digra cognitu,
Ipsum simul videbis, simul amabis 2), tanta in illo est
ingepii, morum et docirinae. elegantia, mihi ab aliguot an-

nis valde probata. Cum is nunc cum fratre suo, qui et
ipse dignus est qui a te ametur, iter ad vos acceleret,
mihi non licet esse prolixiori. In Tullio totus adhuc

sum. Vale, meum et Britanniae decus ). Trajecti, D.
X1V. Jun. CIDIDCXCVL

EP. X.

Richardo Bentleio Viro summi ingenii

ac doctrinae S. P. D.
Joannes Georgius Graevius.

~ Litteras, quas dedi Meado nostro ex Italia per no-
stras terras in patriam revertenti, nullus dubito quin ac-
ceperis. Hic vides specimgn tuarum notarum in Epigram-
mata Callimachi, ex quo facile per te intelligis, nihil ad
editionem istius poetae proferendam in lucem desiderari,
quam ceteras tuas animadversiones in Epigrammata et
Fragmenta, Quae quo maturius perferentur ad nos, tanto
citius Incem aspicient. KEas expectamus cupidissime. Ac-
_ cipis hic etiam specimen Manethonis, quod ex Germania
heri adportatum est. Editor est quidam Fabritius Ger-
manus, mihi ignotus, nisi quod viderim aliquod amoome-
dudriov, ante aliquot annos ab eo publicatum, de anony-
mis et plagiariis. Propediem habebis epistolas Marquardi
Gudii'), non multas, sed quibus accesserunt appendices
sat grandes epistolarum virornm doctorum, qui superiore
et nostro seculo floruerunt, quas Gudius collegerat avro-
yoogpovg, plerasque in Italico, Gallico et Germanico - iti-
nere. Habebis etiam Julium Caesarem, cam notis postu-
mis Dionysii Vossii2), cui ex meo Musaeo adjeci com-



mentarium Julii Celsi, ut videtur, sen potius Anonymi, de
vita et rebus gestis J. Caesaris, quem frustra quaesivit
Godwinus in omnibus bibliothecis Gallicis. De Inseriptio-
nibus Gudii 3) bene nos sperare jubent heredes ejus.
Cum Caesare et illo el;istolarum volumine, de quo dixi,
accipies quoque Callimachum, si tuae animadversiones tem-
pori 4) nobis reddentur. Vale, Vir doctissime, et me ama.
Trajecti D. X. Septemb. CIDIDCXCVL

-

EP. XL

Viro Summo Richardo Bentleio
S PD
J. G. Graevius.

Qui has tibi litteras fert Joannes Ernestus Andreae
filius est celeberrimi Theologi Samuelis Andreae, qui in
Marpurgensi Cattorum Academia magno cum applausu in-
terpretatur sacras litteras. Magnis passibus ad paternae
laudis decus procedit. Nobis, quamdiu hic egit, probavit
ingenii sul praesthntiam, singularemque in excolendis sa-
crae Theologiae studiis industriam. Hoc nomine contendit
in vestram beatam insulam, ut ibi collectas ingenii opes
augeat et aggeret. Quod facile se consecuturum existi-
mat, si te, singulare Britanniae tuae decus, videre sibi
dabitur. Tu, vir humanissime, non invidebis egregio ju-
veni hune itineris fructum. Quod si etiam magnos Anti-
stites Ecclesiae vestrae compellandi ) aditum ei aperueris,

cumulabis tua beneficia. .
Litteras binas, quas nuperrime dedi ad te, priores

quidem in quas duo folia conjeceram KEpigrammatum Cal-

limachi cum tuis et variorum notis, et Speeimen editionis
Manethonis, quamy in Germania meliuntur; alteras, quibus
significaram, me tuas animadversiones in reliqua Epigram-
mata et partem KFragmentoram elegantissime concinnato-
rum accepisse, et cetera exspectare cnpidissime; nuncios,
qui hinc litteras ad vos perferunt, tibi reddidisse spero.
Nunc in tanta festinatione quid addam non habeo. §Si
dignaberis me certiorem reddere, quid agites cum maxi-
me, et in quibus studiis tua versetur indlistria, beabis.
Cum Callimacho videbis Julium Caesarem cum avexdoroig
annotationibus Dionysii Vossii, cui jussi ex meo Musaeo 2)
addi Anonymum de Vita et Rebus C. Julii Caesaris, quem
Celsum vulgo vocant, ut scrupulus, quem nonnulli docti
homines de auctore Belli Gallici, qui Caesar est, evel-
latur et cognoscatur, quam longe a genuino is absit Cae-
sare. ' Quande Millii videbimus Novem Foedus ?), et tuum
‘Manilium et Hesychinm? Vale, vir praestantissime, et
me ama. Trajecti D. HII. Octobris CIOIOCXCVL.

Nulla ne spes Pearsoni zov poxagirov observationes
in Hesychium, Suidam, Stephanum ex tenebris eruendi
in lucem? Pollucis Onomasticon 4) cum Kuhnii animad-
versionibus brevi proelis subjicietur Amsterodami. -’

Viro Summo Richardo Bentlejo,
polentissimo Magnae Britanniae Regi a bibliotheca.

Lundinum._

EP. XII.

| Viro Summo Richardo Benileio
' S. P. D.
J. G. Graevius.

Tres intra mensem ad te dedi litteras, quas spero
recte curatas esse, praesertim primas, in qua ') et pri-
mum erat folium E'pi"grammatum cum tuis et variorum no-
tis, nec non 2) specimen Manethonis apotelesmatum, quo-
rom editionem in Germania adornant. Non potui autem
celeberrimum Bernhardum, quem hic nobis conrlplecti da-
tum fuit, sine meis ad vos dimittere. Utinam et tu in
animum inducere posses ad nos ut aliquando trajicias, Ni-
hil sane nobis accidere posset desideratius et optatius.
Interea cetera sunt Epigrammata typis descripta et pars
Fragmentorum. Reliqua cupidissime in dies expectamus.
Tum cis paucos dies 3) videbis totum Callimachum. Jam
quod addam non habeo, nisi quod optem, ut valeas diu-
tissime et omnia geras ex sententia. Trajecti Batavorum,
D. XXIV. Octob. Gregor. CIDIOCXCVL.

Eadem inscriptio, quae in ep. XI,

EP. XIIL

Viro Summo Richardo Bentleio
J. G. Graevius.

Et quae nuperius misisti fragmenta tuis notis illustra-
ta, et quae modo accepi pulcherrima, recte curata sunt.
Priora jam exercent proela, quae haec excipient. Obser-
vationes tuae inter aliorum doctorum hominum annotatio-
nes fulgebunt et ut inter minora sydera luna ). Vellem

in majorem' molem excrevissent, quo plura disceremus
omnes , ‘'quae nunc ignoramus. Rogo te et per communia
studia obtestor, ut colligas, quae in Graecis Latinisque
scriptoribué illustrandis condita in adversariis habes, eaque
cum studiosis bonarum artium communices. Vides quae
git vastitas, et quam pauci ex reconditis illis Musarum
thesauris aliquid promunt 2). A te uno exspectamus plura
“hujus notae, quam a ceteris omnibus. Joannes Phorbaeus
ante complures annos adornavit editionem Hesychii, ad
quam expoliendam duo habuit exemplaria, charta pura in-
structa, quibus Daniel Heinsius 3) in primo aetatis flore
adscripserat plurima. His accesserunt observationes Hen-
rici Valesii #) non pancae, quas nobiscum communicarant
Galli. Spes etiam nobis facta erat animadversionum et
castigationum Pearsonii. Sed ea nunc evanuit. Phorbaeus
quoque complures ante annos obhiit. Quae tamen collegit
ab heredibus custodiuntur. Inveni nunc non indoctum ju-
venem, qui illi operi consummando velit admovere ma-
nus. Cum vero in isto scriptore restituendo et illustrando
te multum fuisse nobis sit exploratissimum, verbo velim
nos certiores reddas, num otium tibi sit et animus tua
componendi et ad nos mittendi. Si vestri novam Hesychii
moliuntur editionem, haec indicta sunto. - Nam contra of-
ficium esset exteros praeferre civibus. Vale, @ pLAoTyg "),
et me tui studiosissimum ama. Trajecti D. V. Januar.
CIDIOCXCVII, quem tibi sine ulla noxa et aegritudine

volo decurrere.

For Mr. Richard Bentley at his

Majeste’s Library at St. James’s
London,



EP. XIV.

Viro Summo Richardo Bentleio
S P D.
J. G. Graevius.

Quas D. XXVL Martii ad me dedisti D. XIX. Apri-
lis mihi sunt redditae. Nihil potuit mihi reddi acceptius.
Sperabam me primo nuncio tibi mittere posse Callima-
chum, quem tu ornasti tantopere. Tuae omnes observa-
tiones, ut et fragmenta sunt typis descripta, sed de aliis
restant etiamnum duo folia litteris publicis mandanda.
Cis duas tresve hebdomades spero te visurum esse inte- -
grum Callimachum. Quam primum provolabit in publi-
cum, ad te quoque, quae prima fuerit certa curandi illum
facultas, veniet, Nunc' me subito et nec opinum 1) de-
prehendit iste optimus adolescens Ridderus nomine, domo
Norimbergensis, qui ad vos iter accelerat, et petiit sibi
aditum ad te muniri. Non potui non hanc veniam dare
bonarum artium studioso homini. Nec tu invitus talibus
fores tuas pandis. De aliis alias; inprimis epistola tua
novissima, ' quae obscuro satis loco facem illustrem accen-
dit 2). Gaudeo quoque mirifice Hesychium tuum exercitu-
rum proela Cantabrigiensia. Ubicunque edetur, edatur
modo quam primum, gratus et desideratus 'nobis veniet.

Vale, Vir magne, et me ama. Trajecti ¢bg rayiora. D.
XXII. April. Dionys. CIOIDCXCVIL

For Mr. Richard Bentley , at His Majesties
Library at St. James’s
London.

EP. XV.

Viro Summo Richardo Beutleio
S P D.

J. G. Graevius.

Cum me compellassent hodie hi tres nobiles juvenes, -
domo Catti, petiissentque si quid vellem in Britanniam '),
sibi ut mandarem, constitneram multis tecum agere, et
non modo tuis novissimis eruditissimis litteris aliquid re-

ponere, sed et mittere folia tuarnm annotationum. in Epi-
grammata et Fragmenta Callimachi, quae dudum typis
sunt descripta, etsi in aliis non nulla desiderentur, Sed
nec opina amicorum exterorum turha, cum jam me scri-
ptioni et illi Catti se itineri accinxissent, supervenit, et
me ab hoc consilio perquam invitum avocat. Typographus
negat se folia edita hodie posse colligere. Hane tamen
librariorum intempestivam moram correxi excisis chartis
ex meo libro. Eas tibi hi ferent egregii juvenes, quos
ut, qua es humanitate, comiter aceipias rogo. Magno sibi
honori ducent te tantum virum vidisse. Brevi, hoc est,
paucos intra dies, habebis totum Callimachum, et, quod
jam adornabam, responsum. Interea gaudeo tuum Hesy-
chium te proelis Cantabrigiensibus commissurum. “Efsy,
@ @lls | fAie ). Sed de his proxime plura, Nunc
ahrumpere me cogunt fares temporis?). Vale, Vir magne,
et me ama. Trajecti D. XVII Maii CIDIQCXCVILI.
Viro Summo
Richardo Bentlejo, Potentissimo :
Regi Britanniae a bibliotheca

Londinum.



EP. XVL

Viro Summo Richardo Bentleio
| S. P. D.

J G Graevius.

Persuasissimum mihi erat, per hunc nobilissimum ju-
venem me Callimachum ad te posse curare. Omnia cre-
debam jam -esse ad umbilicam perducta. Nondum tamen
ex tardissimorum nebuldnum manibus potuit extorqueri.
In indicibus concinnandis et -edendis ctiamnunc {ricantur!),
quam 'curam nescio cui terrae filio commisermnt, cum aliis
districtus ‘ei vacare ipse mon possem. Itaque haec mora
quoque concoquenda erit?), licet non sine magna indigna-
tione. Qui tibi has -feret nobilissimus juvenis Getsius,
domo Saxo, mon est &ig T@v moAldv. Venit recens ex
Gallia. . Viros omnes -eruditos in illo regio, -omnia Musaea
vidit, ‘et quid illi moliantur ex eo cegnosces. Jam ad vos
contendit, ut beatam vestram insulam perlustret, et te
praecippum ejus decus, quem ‘dudum tacitus admiratur,
coram venerabitur: gquem nullus dubite quin comiter sis
admissurus. Quicquid in eum contuleris, in me collatum
existimabo. Plura cum Callimacho. Si quid aune molia-
ris, si non ex tuis litteris, saltem ex Getsio reduce me
intellecturum spero. Vale, meum decus. Trajecti D.
XIV. Jun. CIDIDCXCVIL

Viro Summo
Richardo Bentlejo Regiae Majestati
Britanniae a bibliotheca



- EP. XVIL
Viro Summo Richardo Bentleio
S. P. D.
J. G. Graevius.

Jam triduum effluxit, cum litteras ad te dedi per
- Muray, Scotum domo,  sicut ante tres quatuorve hebdo-
mades tibi misi sex exemplaria Callimachi, tibique nomine
rei litterariae, quam tibi devinxisti eruditissimis commen-
tationibus in hune Vatem, gratias egi. ‘Nunc cum ad vos
contendat egregius juvenis Risselmannus, cujus reverendus
parens Professoris Theologiae personam cum magna digni-
tate sustinet in Academia Francofurtensi, quae est:ad
Oderam, non potui non petenti aditum ad te videndum
et salutandum patefacere his litteris. Nullus dubite, quin
juvenem eximium, qui te tanquam decus unicum Britan-
niae colit et suspicit, comiter sis admissurus. Quid novi
hic moliantur viri docti ﬁupefiu significavi tibi. Dum
haec scribo, salutatum me venit Cl. Harwordus, ex quo
multa de te cognovi perquam grata. Te per communia
quibus tenemur studia obtestor ne quae praeclare in He-
eychio et aliis scriptoribus observasti, patiaris situ obso-
lescere propter incerta casuum humanorum 1), ne aliquando
_ aut tinearum pabulum?), aut fucorum fiant praeda. Vale,
Vir singularis, et me tui amantissimum ama. 'Trajecti D,

= Sept. CIDIOCXCVILI.
- XXI

Viro singulari ingenio, doctrina et virtute,
Richardo Bentleio, SS. Theologiae Doctori ct
Regiac Majestati Mﬁgnae Britanniae
a bibliotheca

Londinum,

EP. XVIIL

Richardo Bentleio Viro Summo
S P D.
J. G. Graevius.

Ante complures menses misi tibi aliquot Callimachi
exemplaria, quae spero recte curata esse. Nam quamvis _
nihil responsi tulerim, de fide tamen civis tui, cui fuerunt
credita, nullus dubite. Si reddita tibi sunt, ex silentio
tuo colligo, parum istum novum librum tibi probari,. Si
tibi improbatur, non tamen non poterit tibi probari nostrum
in te studium, quod voluimus omnibus testatum esse, et
quod nulla temporis locique longinquitas, nulla litterarum
intermissio!) minuet, Haeres enim in imis meis medul-
lis%), nec patiar unquam me quenquam anteire in te
amando et colendo. Ciceronis Orationes videbis brevi
spero; Philippicae jam exercent operas. Tum aggredie-
mur FPhilosophica, ut vester codex?) post tantam moram
ad vos redeat. Quae de Phalaridis Epistolis4) dudum ex
te quaero mon itero. Nulla ne spes Hesychii et Manilii
tui? Sed nolo te obtundere®). Quamvis aegre caream
tuis litteris, patientius tamen illarum desiderium feram, si
tu valueris et me non desieris amare, Vale, grande de-
cus nostrum. 'Trajecti Idibus Februarii CIQIQCXCVIIL.

For Mr. Richard Bentley, at
his Majestie’s Library at
St. James’s g
London.



EP. XIX.

Viro Magno Johanni UGeergio Graevio
S P D.
R. Bentleius.

nge mihi gratissima venit, quae nudius tertius ad
ie allata est, KEpistola, qua de literarum mearum inter-
missione benevole mecum expostulas. Eam enim objur-
gationem certissimam esse duco testimonium amoris erga
me tui. Sed per amicitiam mostram oro atque adee po-
stulo, ut me haud aliter erga te affectum esse credas,
quam erga hominem opertet, cui maximis beneficiis: sum
obﬁéams. Quod autem jam aliquot mrenses nullas a2 me
literas acceperis, malim aliud quidvis te suspicari, quam
Bentleiam tuum vel tui eblivisci, vel subirasci tibi po-
taisse. Nulla certe alia caussa erat, praeterquam quod
neminem haberem, qui literas meas ad te perferret. Dum
autem exteram aliquem alicunde expecto, qui insulae mo-
strae valedicturus me salutatum veniat , semestre ferme
tempus interea effluxit. Tendem igitur novissimis tuis
excitatus, bhanc tibi per tabellarios publicos ferendam
scribo: quod in pesterum saepius faciamj si verum est
utique,, quod guidam mihi nuper narravit, literas tibi in-
scriptas magistratus vestri beneficio gratis deportari. De
Callimacho autem illud te scire volo, editionem tuam mon
mihi solum mirifice probari, sed et omnibus gui hic sunt
eruditis. Sed 'illa Exemplaria, quae mihi dono dedisti,
ipse quoque amicis totidem dono dedi; quorum unus, Vir
eruditione et dignitate insignis, cum nullo aiebat scriptore
vetere tam praeclare actum esse, quam modo cum Cal-



limache. iDuo tamen sunt, quae, si mature fieri potuis-
set, e praefatione tua: vellem' sublata.. Prius quod: inde
tolli meretur, est invidiosa illa senfentia, quae infer splens
didissima ' Britanniae luming me ' homunculum receﬂag’h
Et posteritas quidem:fortasse, quae me meaque nesciet;
ob istud tuum praeconium, me habebit in aliquo numero!):
praesens aetas sine dubio in hoe 'tup de me judicio
judicium requiret: me certe, in quem ea laus minime
convenit, alio me pede, si sapio, metiri oportet?). - Alte-
rum est (etsi levingculum sane est, si ad prius illud com-
paretur; me quidem, cui cornea propemodum ﬁbra3) est,
non valde ‘movet) quod Versum ais secundum in Eplgr.
XLIX sw legendzam esse, postea tcbz scnpswse celeber-

J

Tméga uévoy ulyw oV xa&iﬂus’ 0 Kvxﬂ.mp,
.lllic" manens capras mon dimisit. Cyclops. - + " 7/

0. nu amlce, qui tibi tunc, amnbo te in mentem vemt,
ut quod nunquam a me scriptum est 'nec per somm,um.
quidem cogitatum, mihi tribueres? Alius nescm quls
hanc emendatlonem tecum communicaverat, non ego. Kt
tibi quidem ‘meo judicio venia danda est, si memoria, fir-
missima licet, varietate negotiorum oppressa, vacillaverits
modo (ne  ille succenseat, a quo tam bellae correctionis
gloriam. in 'me transtulisti. Meam profecto non esse, jam
faciani’, ut pro»iexplordto - habere possis. - Cur enim: ego
interpreter T ggw; illic? Scilicet ex authoritate Hesyehii,
qui habet, 7d ga, 00 0n/! et To ga; Omsp 01, 'Quo
hdeec - pertineant ; aut quid: ad . illic faciant, sane:mescio,
Nam '0t0 0% notant Quamobrem quidem ; Omeg Oy autem,)
Quod ‘quidem. ' : Quid'veroillud elyav.2ishoc quidem, ‘ut
3



videtur, pro genitive Dorice ponitur; sed perperam omnino.
Neque enim xadiud cum casu genitivo verum accusativo
eopulatur: neque 0. alyéy Doriensium dialectus en_f, sed
alydy. - In prima quidem et secunds neminum declina-
tione genitivas Doricus exit in av, in ceteris minime.. Non
sum nesciug band pauca apud Theocritum loca?) contras
rinm docere; et Eplcharmi illud a Scnhgem et Grotie sie

editum,
Ndgps nel péyvm’ dmioveiv, Fpdoo Tavre TEW
oEvav. |

Seil tamen probe scio, ista omnia loca esse ni'éﬂdoaa.'.
Jam illud, quod sequitur, xad/uad, quod Latine vertitur
dimisit, fidem tuam, Vir Magne, hoccine ut ego scribere
possem? Koa9iudv nunquam notat dimittere, sed demit-
tere, et quidem .per funem et lorum. At quid, malum,
Cyclopi cum .fyne, misi de se longam literam?5) facere
vellet. Non corripit autem syllabam mediam quod cor-
rector iste opinatus est sed producit, Aristoph. in Vespls,
p- 824, edit Frob.

AM iedeg die wig dveidos 7o xulmﬁwv, slra
%o lue
dﬁdus 6auTov.

Quod si omnia haec, quae in verbis culpanda sunt, hene
se haberent; quam inepta tamen sodes sententia! quam
meque teque et eleganti hac editione indigna! K¢ olim
forte erit, qui ob inficetam hanc conjecturam stylum im
me acuet®), et mordaci sale bene defrictum literato orbi
ridendum propinahit, Gratissimum est quod nuncias, im
Cicerone ornando te pergere, brevique ejus Orationes lu-
cem visuras, Sparsa vero hic erat in vulgus fama, te To-

gatum istum de manibus deposuisse; dare autem operam
Ser: Regis Gulielmi Annalibus condendis. Quaeso ut me-
- mineris Philosophicornm Exemplar, nan mihi, sed Johanni
Moro Episcopo Norvicensi acceptum referre; si forte in
praefatiuncula ejus codicis mentionem feceris. Olim enim,
cum Alberti Rubenii libellam mihi dedicares, nulla habita
Edvardi: Sherburni mentione, cujus beneficio codicem il-
lum habuisti, ut disertis verbis tibi dixeram; vix potui
effugere malevolorum ' calumniam. Locus est in III de
LOratore, ¢. 85, manifesti mendi compertus; quod etsi
omnes omnium editiones, quod sciam?), obsederit; non
dubitp :quin:'a te sit animadversum. Aristofeles, cum flo-
rere Isocratem mnobilitate discipulorum wideret, — muta-
vit repente totam formam prope disciplinae suae, ver-
sumquequendam de: Philocteta paullo secus dizxit. Ille
enim turpe sibi.ait esse tacere cum Barbaris: hic autem,
cum " lsocratem pateretur . dicere. Sine dubio corrigen-
dumzxo lile enisn turpe sibi ait esse tacere, cum barbaros,
kic autem, cum Isocratem pateretur dicere. Ile siqui-
deém. (is est Philoctetes Euripidis) dixerat, '
Aléyoov Giomav, Pagfagovs & 28y Aéyew,
Hic autem, mémpe Aristoteles, versum dwgq_aﬁﬁmg,
Aloyoov cuemgv, Ioxgatny 0 &Gy Atyaw.

Quod ad Dissertationem meam attinet de Phalaridis ete.
Epistolis, deque  Fabulis Aesopicis; seito eam esse  An-
glice scriptam; nam ni ita esset, jamdudum exemplaria
aliquot ad te misissem. Edita est abhinc quinquennium
circiter a Gulielmo Temple Equite Disputatio, qua cona-
tus est ostendere, vetustos:scriptores in omni .scientia-
rum ) laude aetatis nostrae shominibus praeripere palmam.
2 *

‘Sic Homerum, qui poema primus composuit, sic Phalarin,
qui Epistolas, Aesopum, qui Fabulas; singulos in suo scri-
bendi genere caeteris omnibus praestare. Hunc librum
refutandum suscepit Guliclmus Wottonus, amicus nester;
qui cum forte ex me audierat Phalaridis Epistolas: esse
commentitias, Fabulasque, ut nunc quidem extant, Aesopi
non esse; per veterem, quae sibi mecum intercedit -ami-
citiam ‘obsecrans impetravit, ut Dissertationem ea ‘de re
geriberem una cum libro suo erudito sane et bono publi-
candam. Adjunxi tres alias . dissertatiunculas -de ‘Themi-
stoclis, Socratis Euripidisque Epistolis. . Omnes has sup-
posititias esse, tot docui argumentis, ut de hac:re postea
ne. Carneades®) quidem dubitare potuerit, si esset in vi-
vis. Multa quoque illic in transcursn’?) dicta sunt; quae,
#i ' Anglice scires, haud displicitura tibi fore satis scio.
De . Hesychio Manilioque: et aliis nonnullis, quibus:olim
manus: admevi, quid sit futurum, sane nescio. Nunc qui-
dem, ut ipse in dies doctior evadam, id ago sediiloj; sed
de libris edendis consilium capere stultum esset, ob ini-
manem in his regionibus chartae  caritatem. : Vale, Vir
maxime, et me ama.

Londini, XV Februarii CIDIQCXCVIIIL.

EP. XX.

Joannes Georgius Graevius = .
S. P. D.
Richardo Bentleio, Viro Summo.

Litteris tuis, quas Februario superiore ad me, quam-
vis nihil iis acceptius et optatius mihi potuit ‘offerri, se-

rius respondeo, non quod immemor  fuerim officii, sed
quod Epistolam illam, qua nonnulla fragmentis Callimachi
adjici. volebas, quae ego prooemio inserui, cum jam omnia
cetera typis essent descripta, diu frustra quaesivi. Nec
enim - exputare possum unde illa, quae tua negas esse,
excerpserim. Itaque non putabam, me ante tibi posse sa-
tisfacere, gquam illam inspexissem epistolam, et num me
mei oculi, aut memoria fefellerit !) inde cognovissem.
Quamvis vero non perierit, qui omnia tua custodio dili-
gentins nigris uvis 2), nescio, tamen in quem se angulum
bibliothecae abdiderit, ex quo nondum potuit erui. Nunec
visa tua novissima epiétorla, quam pridie, cum ex itinere
menstruo fere domum revertissem, inveni domi meae, diu-
~ tius cessandum non duxi. Ad i:riores » Pro quibus tibi
Bw&mpo.v debeo, brevi respondebo. Jam ad has, quas
29 Aprilis exarasti, haec habe. In litteris, quas Londini
in aedibus Episcopi Wigorniensis scripseras, 1V Julii 1692,
haec tu- ad me: ,,KEst apud nos Edvardus Sherburnus,
Eques Auratus » qui librum primum Manilii Anghce vertit
et commentario doctissimo auxit. Is abhinc annis aliquot
apparatum, Casp. Gevartii ad Manilium ab ejus haerede
emit Antwerpiae; mihique non ita pridem, quem novam
ejus scriptoris editionem parare inaudiverat, schedas Ge-
vartianas, perlegendi copiam fecit. Comperi autem, virum
clarissimum omnem operam in eo posuisse, non qui Ma-
nilii textum corrigeret vel illustraret, sed qui infelicem
suam ;(mea guidem sententia) conjécturam de Theodoro
- Mallio,, Cos. quem Astronomiae auctorem esse voluit, ad-
versus Barthios et Salmasios, et Tristanos et Possinos de-
fenderet... Nihil tamen in medium Brofert, quod momenti
habeat guicquam ad opinionem suam stabiliendam, prae-



terquam quae dudum  in lecem ediderat in Papiniamis et
Variis Lectiomibus. Itaque cum  toties repeétita  crambe
nauseam mihi ef fastidium moveret; mirifice tamen : re=
creatus sum aureolis duabus. epistolis, quae in isté 'char-
tarum fasce latitabant, quaeqde celeberrimum:Graevii' no-
men ferebant ingcriptam. Iliud vero me perculisse fateor,
quod ad Gevartii ‘sententiam de aetate Manilii videaris ac-
cedere“: et quae sefuuntur de Opinione Gevartii, quamx
damnas. Post haec addis: ,Erat autem praeterea, quod
me Adversaria ista versantem mon mediocri voluptate af-
fecit, Dissertatio scilicet bene "longa et perquam erudita
de vita Fl. Mallii Theodori Cos. ductore, ut casu com-
peri, Alberto Rubenio; cujus Opwscula Posthuma®), te
obstetricante, ii lucem prodierunt. 'Hane meo judicio mi-
nime dignam quae cum blattis et tineis diutius conflicte-
tur, curabo tibi mittendam; 8i ejus editionem te ptocura-
turum fore polliceris: et quidem vel una cum aliis - qui-
busdam, vel etiam sola non incommode edi poterit.** Haec
avrodctel 4) in epistola tua, €% quibus luce meridiana
clarius patet®), non tuam, séd méam culpam esse, quod,
¢um Commentationem Rubenianam éderem, non memine-
rim hujus epistolae, et propterea non debitas gratias per-
solverim Viro nobilissimo Edvatdo Sherburno pro comrii-
nicato cuin utroque nostrum hoc¢ Rubenii libelld, ' Ipse
aut negligentiam aut oblivioneni' meam detestor et Edlptin
deprecor. Meae responsionis nullum servavi ‘éxemplam,
aeque ut né¢ aliarum. Jllud memini, me Sherbufhii ‘Ma-
nilium, quem ex tua epistola cognovi, plaie ‘mihi anté
ignotum saepe desiderasse. Doleo tibi conflictandum '€sse
cum talibus ingeniis, quae, ut ex aliorum amicordit ‘é’pi-l
stolis intellexi, illa, quae dudum ab iie, qui i’ orcliestra

sedent ¢), fuérunt explosa, nullls argumentis, sed inami:
bus cavillationibus student asserere tanquam genuina.' Idem
etiam aiunt fecisse Fabularum Aesopiarum editorem Oxo-
niensem, cujus tamen musteum librum ¥) nondum videre
mihi licuit. Sed hoc scio et a multis annis doceo, Fabu-
las, quae nunc circumferuntur pro Aesopeis, ab homine
Graecae linguae imperito fuisse comsar¢inatas, it qua
sententia fuisse quoque Henricus Stephanus videtur, qui
in Thesauro suo Graec¢ae linguaé ne unicum ex his fabu-
lis producii: verbum 8) aut locutionis exemplum, cum
haut®) temere scriptornm idoneorim quenquam ﬁrﬁeter-
ierit. Tu paucis hoc homiinumr genus potes conficére,
qui hoc uno erunt felices, quod Aéneae magni ‘manu ce-
ciderint. | |

Manethonis drorsiéouure cum Jacobi Gronovii ver-
gione tandem prodierunt, quae te jubeo exspectare cum
Phaedro Gudii, et Dissertatione Huetii de Navigationibus
Salamonis, quae modo lucem adepexetunt. Hanc ubi le-
gisti, pervelim ex te audire, num ejus probes sententiam,
quae censet Ophir fuisse Sofolam in- Africa, veteribus
cognitam fuisse navigationem ex sinu Arabico per Aethio-
piam et Atlanticum mare ad Gades. Tu quo saepius ad
me litteras dabis, tanto me tibi arctius devincies, et tanto
frequentiores a me habebis. Noli mihi parcere . propter
xoptorgoy 1°), etsi longe majus mihi esset pendendum,
penderem tamen cupidissime; tantam ex tuis litteris capio
voluptatem. Librum, quem oppones Oxoniensibus, ardeo
videre, licet vestra lingua sit scriptus. Num abjecisti
consiliom edendi Hesychium et Manilium? Vale, Vir
magne et tibi persuade, te doctos omnes viros maximi

L

facere, rumpantur ut ilia Codris '), sed neminem esse

qui  te majoris faciat et magis aestimet, - quam ego
te facio.

% ﬁro e't Amico Summo Richardo Bentleio
* | S P D.
J. G. Graevius.

Te vivere, valere et ex sententia rem gerere spero,
quamvis longinquitas. temporis, qua nihil de te tuaque va-
letudine audio, me sollicitum habeat, Litteras priores
recte curatas spero. Has nunc tibi feret Vir modvyue-
dé6rarog, Ulricus Meurerus, domo Wirtembergensis, qui
variam diffusamque doctrinam, qua instructus est, tibi
probabit simul ac illum audieris. Multa. molitur publico
profutura, historiam rei litterariae, quae Francofurti. exer-
cet jam proela, cvvrayue Scriptorum Argonauticorum,
Kunapii ') novam editionem et alia. Ad quae ut plura
sibi comparet subsidia, vestram beatam insulam _seguitur,
tuique inprimis videndi, qui illius decus es, desiderio te-
netur. Omnes, quibus litteras ad te dedi, multas tibi
~ apud me gratias egerunt. Nullus  dubito, quin et hunc
virom eximium sis complexurus,.et hujus itineris comitem
Hasse nomine, Holsatum gente, qui et ipse, optim3i'um
artium flagrat cupiditate,, Hi tibi tradent Manethonem a
Jacobo Gronovio publicatum, quem olim desiderabas.
Spero illum te inflammaturum ad Manilii editionem , cu-
jus spem fecisti, accelerandam. Tuum responsum . de
Phalaridis Epistolis expecto cupide. Tullii Orationes  in



41

paucis. mensibus 2) videbis. Pollux Kuhnii .cam annotatio-
nibus Gothofredi Jungermanni in septem , priores libros,
quae in Saxonia repertae sunt, brevi proelis subjicien-
tur 3). De Manethonis aetate quid sentias si mihi signi-
ficare volueris , multum -te amabo. FPalmyrenae Inscriptio-
nes semel iterumque apud vos editae cum Themae Smi-
thi et Bernardi 7ov zovv observationibus in hac urbe ty-
pis mandantur, Episcopi Abrincensis Dissertationem de
Navigatione Salamonis. in,Ophir credo te vidisse. Potestne
tibi probari veteribus Periplon Africae per promontorium,
quod Bonae Spei dicitur, fuisse cognitum? Genevae vi-
rorum doctorum epistolae inter quas et non paucae Cam-
deni, ad. Peirescium, lucem videbunt. Vale, Vir claris-

gsime, et fac quaeso ne diutins tuas desiderem. Trajecti
D. X. Augusti CIDIDCXCVIIL

EP. XXIL

Viro singulari ingenio et docirina
Richardo Bentleio S. P. D.
J. G. Graevius.

Te quidem valere et rem bene gerere spero et opto,
quamvis nec de tua valetudine, nec de te ipso dudum
quicquam audiam. Ego id aetatis ) satis valeo, nec mul-
tis senectutis incommodis conflictor. Horas vespertinas et
nocturnas impendo rebus Magni Gulielmi memoriae pro-
dendis 2), diurnas, quas vacuas a functionis 3) meae mu-
neribus habeo, iﬁ:peqdo Ciceroni expoliendo, cujus Ora-
tiones cis duos menses videbis 4). . Tu quid moliaris. aveo

rescire. Non enim puto, te deterreri a quorundam vocu-

lis %) et asperioribds dictis » pulchrarum observationtm in
omne gehus scriptorum editione, qua invidiae et calu-
mniage o8 obstrues. Apologiam, cujus olim spem fecisti,
quanido habebimas? Magna laetitin me tuae perfandent
litterae, quiy éi quisquam, te amo, utque tibi ex senten-
tia proveniant omnia, voveo. Qui has tibi fert litteras,
est nobilis Danus, optimarum artium cupidissimus, Paul-
lus Paulsonias, qui ad ves contendit, ut studiis invigilet ¢),
et ut te Britannia¢ ornamentum videat, quem nullus ' du-
bito, quin sis benigne coniterque, qua es facilitate et
humanitate, adcepturus. Amsterodami eduntur Aagustini
opera. Parisiensem novissimam ‘editionem recoquent, ut
et Theologica dogmata Petavii, et ejus Demonstrationem
temporum. Clericus 7) coustituerat tam Augustino quam
Petavio notas apponere, sed intercesserunt Parisienses.
Vale, Vir summe, et me ama. Trajecti A. D. V. KL.
 Martias CIOIOCXCIX.

Excellentissimo Viro
Richardo Bentlé¢io, Magnae Britan-
niae Regi a bibliotheca. ,
Londinum.

EP. XXIII.

Viro et Amico Summo
Richardo Bentleio S. P. D.
J. G. Graevius.

_ Pro tua, quam mihi misisti, Apologia, maximas tibi

ago gratias. - Nihil valgare mihi de illa spoponderam, sed
vicit opinionem meam doctrinae¢ varietate et copia, quae
supra hujus argumenti, in quo elaborasti, mediocritatem

assurgit. Non poterunt ii, qui hanc Camerinam move-
runt '), quicquam tibi reponere, si quid unquam reposi-
turi sunt, quam argutias et cavillationes. Nunc quo ego
te remunerer nihil invenio. Brevi tamen spero aliquid
erit in mundo 2). Pollucis Onomastico cum notis Kuhnii,
et Gothofredi Jungermanni, - cujus in sex priores libros
inventi ‘sunt commentarii postumi, brevi proela subibunt.
Ad hanc editionem expoliendam si quid conferre volueris,
potes enim, praedicabunt Editores tua beneficia. = Num
spes Hesychii plane decollavit? Nuper hic prodierunt
Venusinae Lectiones Rutgersii 3), quae tot ﬁnnos jacue-
runt post ejus fata, ' In iis multa sunt eruditionis et in-
genii politissimi  &rgaimenta, quaeque interpretes Horatii
cétérl fion animidverterant. Si non vidisti, faxo ut vi-
deas, si resciero te illas non vidisse. Has tibi feret Theo-
logine studiosus, ¢qui Francofurti ad Viadrum ludo liite-
rario pracest, Myfortius. Is hoc iter suscepit, ut vestram
beatam insulam perlustret et te quoque decus ejus videat.
Quin comiter eum €is, pro tua singulari erga ommes hu-
manitate, aecepturus, nullus dubito. Ego & quando
litteras tuas videro 'triumphabo. 'Vale, praestantissime

Bentleie, et me ama. Trajecti, A. D. III. Non. Mafi

Viro Revercndo et Excellentissimo
" Richardo Bentlelo, S.S. Theologiae
Doctori; et Magtae Britanitiae
Regi a bibliotheca.
Londiaum.

/

V. iro Iltﬂstri Rz'chardo‘ Bentleio
- S. P D. 3
J. G. Gragvius;

Si apud te recte est '), gaudebo mirifice.  Nam cum
te amem unice, tantique faciam, ut tecam conferam paﬁ-
co8, neminem praeferam, non poterit non mihi summae
voluptati esse, si te valere et agere ex sententia intelle-
xero. KEgo pro. grandioris hujus aetatis meae ratione ad-
huc valeo. Has tibi reddet juvenis eruditissimus Neoco-
rus 2), qui adolescens . scripsit diatriben de Veteribus In-
terpretibns Homeri, post in hac urbe Bibliothecam novo-
rum. librornm. Ab Electore Brandeburgico illi jam man-
data- est provincia docendi litteras politiores in Illustri
Gymnasio Berolinensi;. sed potestatem etiam petenti dedit
profieiscendi in vestram heatam insnlam, excolendi magis
 magisque ingenii, et;vestras bibliothecas perlustrandi, do
ctosque viros cognoscendi causa, In quibus cum tu. prin-
cipem locum teneas, tui imprimis videndi ardet desiderio.
Nullus dubito quin, gua es humanitate in omnes, praeci~
pile humanitatis non expertes ?), virum egregium sis com-
plexurus, et aditum cum ad bibliothecas, tum ad homines
eruditos in vestro reg:m‘ lﬁunitlirus._ - Quicquid in  illum
contuleris, in me collatum existimabo. Hesychius  Phor-
baei brevi proelo subjicietur cum . Henrici Valesii et Da-
nielis Heinsii, nec non -aliorum observationibus; ut et Pol- '
lux cum notis Kuhnii, et Gothofredi Jungermanni in prio-
res sex libros satis copiosis. Nam ne hanc telam dete-
xeret 4), acerba Viri Insigniy fata intercesserunt. Meum

Hesiodum denuo- typis- mandare constitui,  Si ad hosseri-
ptores ornandos:aliquid. conferre vblueris; nam  posse te
. norunt.. omnes, a‘me,K omnibusque DiiouovdoLg magnam
inibig gratiam, nec: immemores tuprum beneficiorum prae-
cones invenies,  Vale, Vir summe, ef me ama, Txajecti
Batayorum D. IX. Octobris Gregor.,CIJIQCIC.. "

... Pro doctissimis tuis. dissertationibus.de Phalaridis Epl—
stoll_s gratias tibi nuperius egi, cum (xermano adolescenti
litteras ad te commisi, K Quam ;mplta: didicerim  ex, hoc
libro,  pulcherrimo et, varia , doctri_:is;_* eaque . recondita re-
ferto, malo apud alios, quam apud te. Iterum Vale,

Viro sumumi ingenii ef doctrinae | i angtd S e T
... Richardo Bentleio, Potantiaiimu Sen 19

. . Magnae Br:tapmae Regl a
bibliotheca.

b (. IR (IO I
'Londinum,

'EP. XXV

Vzro Summo Richardo B&ntleio
S P D g3 ovire i)
J G" Graevius. -

Non miraberis saepmg me lltteras ad te dare Juve-
nibus bonae mentis ac Didopadia:. Nemo me audit de
cultiliribil_s '_*artil'lus' disserentem, quin et audiat saepius com-
memdﬁnthﬁl tui ingenii, doctrinae ac virtutis laudes me-
ritas. Hinc omnes te videndi, cognoscendi et coram,
quem ante suspiciebant, venerandi desideno tenentur,
quicunque in vestram beatam msulam contendunt , Qui
has tibi feret Germanus est 0pt1mus » €4 pro captu aetatis
satis eruditus juvenis, omnis sane eruditionis cupidissimus,

quem si comiter ‘adnmilitore - dignaberis, ' augebis numernm
eorum, qui te colant et tua in:me beneficla.” Quid seri-
bam de re littevaria vix invenio. - 'Vita Procli,’ quam'Mari-
nus 1) “memoride 'prodidit, integra in' Germania est edita,
efim ‘non exigua pars adhue fuérit desiderata. De Inscri-
ptionum Veterum corpore , quod hi¢ moliebatur Halma, nu-
periul tibi scripsi;* sed nunc videtur ab-hoc instituto tleter-
‘rltus nescio quorum suasu, et sumtuum ‘magnitudine, prae-
cipue ¢um pauci ‘sint qui nomina velint dare ad emendum
hoc opuk, “alienior esse, ' quamvis ‘per ‘se illius edendi ‘cu-
ram susceperit summisque precibus -a me petierit, ut ‘meis
id sibi liceret auspiciis publieare. - Ineditarum tamen a Gu-
dio collectarum, et quas ipse non paucas conquisivi, vo-
lumen ut adornetur studebo. Romae fatis concessisse Fa-
brettum 2) nonagenarium, qui paucis ante obitum diebus, -
- cum suas Inscriptiones mihi mitteret, se de agro Romano
commentarium proelis subjecturum mihi significarat, credo
te audisse. Amsterodamenses etiam senem pereruditum
Stephanum Morinum extulerunt. ' Pauci in his et aliis gen-
tibus succrescunt viris tam eximiis. Te Deus diu servet in-
columem, qui inter primos es, qui rei litterariae dignitatem
sustinere et propagare potes. Vale et me ama. Trajecti
-prld Kal. Sextﬂes Dlnnys CIOIOCC

Ilustri Nomini Too.
gddictissimus

“T

Graevius.

., Viro ingmlio y doctrina, virtute illugt_:ri r
Richardo Bentleio |

5 S. Theologiae Doctori, et Augusto Bri- | brin

gle tanniaeReg‘lablbhotheda it el

. | mobithirss <0 Lohdifan( ) ellRa

EP. XXVI.

Rwha'rdo Bentlew Viro Summo
S. Y AR |
Joannes Georgius Graevius,

Cum diu nihil de te audlenm, magno tamen tui desl-
derio tenear ‘qui te in primis nostri seculi omamentls colo
et susplclo, nolui hanc occasionem memonam meae in te
observantiae refricandae ) Has tlhl ‘tradet Franclscus
Burmannus, Francisci celeberrimi Theologi ﬁ]ma, Petri
collegae mei elegantissimi frater. Praeconem verbi divini
agit apud Brielanos., quas partes etiam sustinebit apud Le-
ginae de austata inauguratione regni gratulentur, et foe-
dera anteinita firmius sanciant. Burmannus Hebraice, Graece,
Latine est pereruditus, in Philosophia, in Mathematicis ar-
tibus et omnis dactrinae variefate. versatus egregie. KExcel-
lit etiam pietate, integritate vitae et morum suavitate.
Te dudum is admiratur et suspicit, et tanta tui cupiditate
inflammatus est, ut nihil ardentius desideret, quam te vi-
dere, et tnis pasci sermonibus, = Nullns dubite; quin, ubi
eum cognoris, se tihi sit illico probaturus. - Si tamen et
mei:causa illum sis complexurus arctius ), magia accessione
tua in: me merita eumulabisio;: Nos hie sollicitos -tenet Cae-
saris insula. in ripa Rheni sita, .quae a nostris acxiter oppu-~
gnatur, illius praesidigriis acriter repugmantibus. Interea
Rex Burgundiae eum numrerosissimo exercitn invasit Cliven-
sem ggrum.  Sed de his superi viderint. Si quaeris guisd
rerwm geram, anfe quatridaum  jussu Ordinum paventavi

Magno Gulielmo, in cujus etiam Vita pertexenda pergo.
Non paucas horas impendo recensendis Gruteri Inscriptioni-
bus 3), quas in multis locis et correxi et auxi cum ex aliis,
tum ex Marquardu Gudii codlce, quem secum circumtulit
in Italia et Gallia, et cum lapidibus ipsis plurimas contulit;
non'paucae quoque“"illustrantnl‘“ Si quid conferre digna—-
conea cOgnnsces Sequetur' statlm Gruterum tomI;sil 1nedl—
tarum Julu Pollucls Onomastlcon edltur in foho ut lo-
quuntur, cum erudltlssmorum virorum notis. Tu quid
molmrm si ex te certlor factus fuero ialde gaudebo Vale,

.....

Vir praestantlssnne, et me ama, Trajectl D. IX. Maii
ﬁ CIOIOCC]I. )

Richardo Bentlmu,

Londmum

EP. XXVIL:

E.:vcellentz Viro Joh. Gem'gm Graevzo ;
R. Bentleius sal. "

Cam memoria repeto, .Vir -amiciﬂsime, quantum. jam
temporis effluxit, ex quo literas de communibus: studiis vel
ad te misi-vel :ad- ullos Eraditeram, ‘quos mare a Britannia
nostra separat; non possum non damnare fatum meum ‘et
annorum ‘duorum et amplius- quasi- jacturam plorare. Sic
enim meae se' res' habuerunt, ' postquam ex jaeundissimo
otio protractus sum ad splendidam hanc sane’ et satis'‘opu-
lentam 'sortem, sed obsessam infinitis' negotiis per - ecaput |
et circa latera: quotidie salientibus )., Quod ergo’interro-

gas, Quid moliar, quemve Authorem, Hesychium Mani-
liumne, notis meis illastratum edere parem; scias me toto
hoc biennio vix unum et alterum diem vacavisse humanio-
ribus literis: tantum abest, ut dignum aliquid tuis oculis
jam a me sit expectandum. Vide tamen, quid consilii jam
a mense fere ceperim, ne plane Literarum oblivio me ca-
peret. Statai mecum, horis subsecivis %) et relaxandi
animi causa Poetas aliquot cum Latinos tum Graecos. recen-
,sere; quos typis donatos generosae Juventuti, quﬁé in
Collegio meo S*° Trinitatis hic educatur, dono dem. In
his primus prodibit Horatius 3), cujus olim cum juveniﬁsl
essem, ulcerosa ahquut loca feliciter sanasse videor. Kt
spero equidem, pro amicitia nostra condonabls, si spe-.
ciminis gratia semel et lterum conjecturas hic, meas ponam,
de qmbus lententlam tnam, ubi commodum arlt resci-
scere aveo; obsecroqne ut eam libere et sine omni assen-
tatione velis ostendere. Od. I, 23. %) Nam seu mobilibus
veris inhorruit Adventus foliis, seu virides rubum Dimovere
lacertae, Kt corde et genibus tremit. Non multis opus
est, ad lectionem hanc;. etsi vulgo receptam, convellendam
penitus. Nam p;aeter insolentiam dictionis , Adventus
veris inhorruit foliis; id etiam incommedi est, quod sub
veris adventum nondum folia emittuntar arboribus; et quod
praecipuum, non vere tantum (ut haec lectio postulat) sed
et aestate non minus et antumuno foliorum strepitu terrentur
hinnulei. ~ Nosti in vetusto codice (teste Mureto) scriptum
esse ad venmm Hoc recte, unde adjutus sive 1lle sive

.;\I

Jos. Scaliger pro Veris substituebat Vitis inhorruit. e-
W

1
rum hoc etiam parum cedit feliciter, qula in aviis mon-

tibus et sylvis %), ubi vagantur hinnulei cum matribus , Vi-
I 1 1 i
3

tes non serustur. Ne te diutius detineam, lege  absque
ulla fere mutatione °),

Nam seu mobilibus vepris inhorruit

Ad ventum foliis, seu virides rubum, etc.

et apposite vepris cum rubo jungitur: ita enim et Colu-
mella VII. 6. Nam nec rubes aversatur, nec vepribus
offenditur. Ecce tibi et conjecturam alteram;

O0d. I. 35. 7) Serves iturum Caesarem in ultimos |
Orbis Britannos —

ubi 70 Orbis ne Latinum hic-quidem, nedum Horatianum,
existimo; et vere uti credo mihi persuadeo Poetam hic
absolute posuisse Ultimos Britannos, sine otioso et inerti
illo appendice. Sic enim et Horatio et aliis solenne est.
Od. 1. 36.%) Qui nunc Hesperia sospes ab ultima.
1II. 18. Premant columnas ultima recisas  Africa.

M. 20. Et ultimi Noscent Geloni.

Virgilius ®):°

“ " 'Tibi serviet ultima Thule.

et |

~ ‘Gemit ultima pulsu Thraca pedam.

et ' :
Viresque Orientis et ultima secum " Ba-

ctra vehit.
Catullus 19):

— = Quod comata Gallia
Habebat unctum, et ultima Britannia?

Quid plura? Vix possum dubitare, quin Horatius sic
‘posuerit,

Serves iturum Caesarem in ultimos,
Oro:, Britannos —

Nam Fortunam alloquitur et precatar, ut in ipsa Oda vi-
dere est 11). Sie alibf (ut hie, serves, oro)

Sat. IL 4. '?) Sed des veniam bonhus, oro.
Et Virgil.

Ipsa canas, oro.
et,
Solum Aeneas voeat; et vocet, oro.

Plurs quidem volupe esset hisce attexere; sed et tempus
et charta me memorem monent, ut Occupationibus tuis
parcam, ne nimiem dia té interpellando in publica Eruditi
Orbis commeoda offendam. Illud, ni grave est, scire cu-
pio, quid tu de duobus his locis sentlas: tam et an pro-
betar tibi conjectura nestra, in loco ex Arte Poet. 1%):

Et male ter matos incudi reddere versus,
quany olim proposti in Notis editis ad Callimachum %), Judi-
clo enim tuo et paucorumy aliorum, qui a te secundi sunt,
omnia tribuo; #éd omnibug haec probatum iri nec spero
equidem, neque opto.  Quin et si qua in' scriniis habes
(ut sane non potes non habere plurima) vel ex vetustis
codicibus vel ex foecundo %) Ingenii fonte hausta, quibus
emendatior haec prodeat editio; quae tua humanitas est,
non invidebis ea nobis, gratissimis beneficii tui praeconi-
bus futuris. Gratias vero, ut par est, habeo maximas 19),
quod humanissimum Burmannum, qui has deferet, com-
mendatum mihi voluisti. Is et Londini me et Cantabri-
giae hic invisit; adjutusque est omni ope nostra, et sua
causa, et praecipue tua, Vir magne, cujus amicitiae nihil
pbssum ‘négare-. Habes etiam wna ¢um his literis Inscri-
ptiones aliquot et lIcones Veteruw Lapidum 17), ex op-
pido Landchaster prope Dunelmiimi;  uvbi Romanos ofith
Stativa , Priaetoriwm, Basilicim' et Balneas habuisse ipsae

4 *

adhuc ruinae ostendunt. Eas tibi subministrat Vir erudi-
tus et humanus, qui nunc Cantabrigiae est, nudiusque
tertius me ofavit, ut ad te mittendas curarem. Salutat
Jtle et Neocorus !8) noster, qui in Suida nunc totus est,
praeclarum mehercle et ingenii et industriae sui specimen
editurus. Miraberis tot loca sanata, tot fragmenta suis
sedibus et auctoribus reddita. Id opus celeri passu pro-
greditur; et ubi semel exierit, omnem omnium expecta-
tionem ' vincet 19), Ql;id agit Cicero tuus? Saepe mihi
avrem vellit 20) celeberrimus Praesul Norvicensis, de Co-
dice suo, quem jam per Decennium opinor apud te de-
~ {ines. Tomus est PhilosoPh*. in folio, ex Editione Rob.
Stephani cum variis Lectionibus ex Codice Vetusto. Opti-
mum essét, si velles tibi describere: et Ceodicem huc re-
mittere; dolet enim tam bonum librum tam diu biblio-

thecae suae locupletissimae deesse. Sed vale tandem,
Vir Excellentissime, et me, ut facis, amare perge.
Cantabrigiae, August. 20, 1702.

Viro Excellenti
Johanni Georgio Graevio
Ultrajecti.

EP. XXVIII.

Viro Magno Johanni Georgio Graevio
S B 1A
Richardus Benlleius.

Non dubito, quin Literas Neocori et meas acceperis,
quas a Cantabrigia huc Londinum ad. optimum Burman-
num misimus, ut Bataviam ad te deferendas curaret. In

illis consilium meum tibi aperui de edendo Horatio, petii-

que, ut si qua tibi esset copia sive veterum Lectionum
seu novarum Conjecturarum, eas mihi impertire velles,
quo editio fieret et melior et luculentior. Ab eo tempore
nihil a te Literarum habui. Nuper' autem Londinum evo-
catus ad Conventum Ecclesiasticum, ut primum Bibliopo-
lia invisebam, in elegantissimi Brookhuysii Propertium
incidi '); unde magno meo gaudio didici, penes te esse
veterrimum Venusini nostri Exemplar. Ego vero hic in
Britannia aliquot nactus sum non contemnenda, unum
praesertim ex Bibliotheca Regia, quod ter quaterque ve-
ram lectionem exhibet in aliis quae vidi omnibus interpo-
_latam. Facile tamen inter omnes Codices primas obtinet
Antiquissimus Blandinius, olim Petro Nannio *) et postea
Jacobo Cruquio 2) perlectus, sed non satis intellectus.
Utinam vero extaret adhuc iste Codex; et quidem fortasse
is ipse est, quem domi apud te habes: quod an verum
sit, facile rescire poteris ex Satyra VL lib. I, 3) ubi cum
caeteri habeant,
Ast ubi me fessum sol acrior ire lavatum
Admonuit, fugio rabiosi tempora signi,

solus Blandinius a prima manu exhibet, — fugio cam-
pum lusumque trigonem. Quae verissima sane lectio est,
ut in editione nostra palam fiet; vulgata autem et com-
rentitia et absurda. Sed sive tuus ille codex idem est
qui Blandinius, sive alius: obsecro te per amicitiam et
studia haec communia, ut eum mihi commodatum hue
mittas; quod et cito et tutissime fieri poterit, cum navi-
gia nostra, quae Ducem Marlborough expectant %), ad
nos revertuntur. Scis multa in veteribus membranis a

") Vide ejns Miscell. 3.



o4

mann secunda esse, multa sub litura delitescere; ut plane -
multum intersit, an tuiy oculis ysurpes librum an alienis
fidlem habeas. Cito tibi salves redibit, et una novus Ho-
rating, haud paullo, nisi me ompia fallunt, nitidior et
sanior, Vale,

Episcopus Norvicensis te salutat; qui te amat pluri-
mum. Scire autem cupit, Catalogum MSS, Britannico-

